
Цель исследования заключалась в изучении физико-химических и микробиологических характеристик проб подземных и 
питьевых вод, используемых при подготовке зерна пшеницы к помолу, а также изучение их влияния на технологический процесс. 
Результаты исследования показали, что использование подземных вод в процессе ГТИ подготовки зерна пшеницы к помолу сор-
товой муки необходимо изучить на предмет их влияния на выход муки, ее технологические и хлебопекарные свойства. Кроме 
того,необходимо изучение микробиологических и токсикологических показателей молотой муки и отрубей, образующихся при 
переработке на соответствие их пищевым стандартам, принятмх Международной комиссией Codex Alimentarius и «СанПиН 
0366-19. Т-2019». 

 
Ключевые слова: пшеница, подземные и питьевые воды, хлебопродукты, условный индекс ИДК  

BUGꞌDOY DON TURKUMLARINI NAVLI UN TORTISHGA  
TAYYORLASHNING GIDROTERMIK ISHLOV BERISH JARAYONIDA 
QOꞌLLANILAYOTGAN YER OSTI SUV NAMUNALARINING  
FIZIK-KIMYOVIY, MIKROBIOLOGIK VA TOKSIKOLOGIK 
KOꞌRSATKICHLARINI ANIQLASH  

Tadqiqotning maqsadi Respublikamiz tegirmonlarida bugꞌdoy don turkumlarini navli un tortishga tayyorlashda foydalanib ke-
linayotgan yer osti va ichimlik suv namunalarini fizik-kimyoviy va mikrobiologik koꞌrsatkichlarini tahlil hamda ularning texnologik ja-
rayonga taꞌsirini tadqiq qilishdan iborat. Tadqiqotdan olingan natijalardan bugꞌdoy don turkumlarini navli un tortishga tayyorlashning GTI 
berish jarayonida yer osti suv qoꞌllanilishi un unumiga, uning texnologik va novvoylik xossalariga taꞌsirini tadqiq qilish lozimligini 
koꞌrsatdi. Shuningdek, tortilgan un va qayta ishlash jarayonida hosil boꞌlgan kepakning mikrobiologik va toksikologik koꞌrsatkichlarni 
oꞌrganish hamda Codex Alimentarius – xalqaro komissiyasi tomonidan qabul qilingan oziq-ovqat mahsulotlariga oid standartlariga va 
“SanQvaM 0366-19. T-2019” meꞌyorlariga mosligini tahlil qilish lozimligini taqazo etdi. 

 
Каlit soꞌzlar: bugꞌdoy, yer osti va ichimlik suv, novvoylik, IDK shartli birlik koꞌrsatkich   

THE STUDY OF PHYSICOCHEMICAL, MICROBIOLOGICAL AND  
TOXICOLOGICAL PARAMETERS OF GROUNDWATER SAMPLES  
USED IN THE PROCESS OF GEOTECHNICAL TESTING  
OF WHEAT GRAIN FOR VARIETAL GRINDING 

The purpose of the study was to study the physicochemical and microbiological characteristics of groundwater and drinking water 

samples used in the preparation of wheat grain for grinding, as well as to study their influence on the technological process. The results of 
the study showed that the use of groundwater in the process of GTI preparation of wheat grain for grinding varietal flour should be studied 
for their effect on the yield of flour, its technological and baking properties. In addition, it is necessary to study the microbiological and 
toxicological indicators of ground flour and bran formed during processing for compliance with their food standards adopted by the Inter-
national Commission Codex Alimentarius and "SanPiN 0366-19. T-2019". 

  
Keywords: wheat, underground and drinking water, bakery products, conditional indicator of IDK  

FAO va JSST maꞌlumotlariga koꞌra, dunyo 
miqyosida sanitariya nazorati natijalari qishloq 
xoꞌjaligi mahsulotlarining zaharli kimyoviy biri-
kmalar, biologik komponentlar va turli patologik 
kasalliklarni keltirib chiqarish qobiliyatiga ega 
mikroorganizmlar bilan yuqori darajada 
ifloslanganligini koꞌrsatmoqda. Buning natijasida 
bugꞌdoy donidan navli un tortishni oshirish talab 
etiladi. Shuningdek, bugꞌdoy donini makro va 
mikro elementlar, B guruh vitaminlar hamda oziqa 

OZIQ-OVQAT TEXNOLOGIYASI 

Kirish 
Insoniyatning iqtisodiyotni rivojlantirishdagi 

jadal faoliyati doimiy ravishda koꞌplab elementlarn-
ing biokimyoviy sikllaridagi muvozanatini tavsi-
flovchi antropogen hududlarini yaratadi. Texnogen 
oqimlarning kuchayishi natijasida boshoqli don 
turkumlarining iqtisodiy jihatdan foydali qismlarida 
ifloslantiruvchi moddalarning haddan tashqari 
toꞌplanishi kuzatiladi. Bu esa don turkumlaridan 
ratsional foydalanish imkoniyatini pasaytiradi. 

tolasiga boy boꞌlgan jaydari navli un tortish 
texnologiyasini murakkablashtiradi. 

Bugꞌdoy donining yuzasidagi yuqori dara-
jada ifloslangan mikroorganizmlarni tozalash 
xususiyatiga ega GTI berish usullarini va rejimla-
rini hamda ularda asosiy taꞌsir etuvchi suvning 
miqdori va uning tarkibi, fizik-kimyoviy, mikrobi-
ologik, toksikologik koꞌrsatkichlarining taꞌsirini 
oꞌrganilmaganligi tadqiqotning dolzarbligini yaqol 
namoyon etadi. Chunki GTI berishning har 
qanday usullari va rejimlarida muhim texnologik 
ahamiyatga ega bu suvdir.  

Oziq-ovqat sanoatida suv xomashyoni toza-
lashda, ularni qayta ishlashda va muhim 
texnologik tadbirlarda qoꞌllaniladi. Ayniqsa, 
tegirmonchilik sanoatida, non, makaron va unli 
qandolat mahsulotlarini ishlab chiqarishda xo-
mashyoga suv bilan ishlov berish, mahsulot unumi 
va sifatiga, ularning funksional xossalarini yaxshi-
lashga bevosita taꞌsiri bir necha tadqiqotchilar 
tomonidan oꞌrganilgan [1-6]. 

Respublikamizning quruq iqlim sharoitida 
yetishtirilgan bugꞌdoy donini navli un tortishga 
tayyorlashda xomashyoning quruq massasiga nis-
batan sunꞌiy 6-8% gacha namlanadi, non ishlab 
chiqarishda esa 40% gacha, ammo ushbu 
meꞌyorlar ishlab chiqilganda suvning organoleptik, 
fizik-kimyoviy, mikrobiologik, toksikologik va 
radioaktivlik koꞌrsatkichlari yetarlicha inobatga 
olinmagan. 

Respublikamiz tegirmonlarida bugꞌdoy don 
turkumlarini navli un tortishga tayyorlashda 
qoꞌllanilib kelinayotgan yer osti namunalarining 
fizik-kimyoviy, mikrobiologik va toksikologik 
koꞌrsatkichlarni aniqlash va ularni GTI berishdagi 
taꞌsirini nazariy tahlil etishdan iborat. 

Tadqiqot mavzusi doirasida olib borilgan 
ilmiy izlanishlar tahlili shuni koꞌrsatadiki, bugꞌdoy 
donini har qanday turdagi un tortishga tayyor-
lashda GTI berishning barcha usullarida ichimlik 
suvidan foydalanish tavsiya etiladi [7-11]. Codex 
Alimentarius – xalqaro komissiyasi tomonidan 
qabul qilingan oziq-ovqat mahsulotlariga oid 
standartlar va qoidalar kodeksini joriy etish 
boꞌyicha xalqaro oziq-ovqat standartlari toꞌplamida, 
oziq-ovqat mahsulotlarini ishlab chiqarish va qayta 

ishlash uchun ishlatiladigan suvning ifloslanishi-
dan isteꞌmolchilarni xabardor qilish zarurligi 
hamda u haqida tayyor mahsulot yorligꞌida aks et-
tirish tavsiya etilgan. Bundan xulosa qilish mum-
kinki, rivojlangan davlatlarning oziq-ovqat sano-
atlarida har qanday maqsadda foydalaniladigan 
suvning sifati, ichimlik suv sifatiga mosligi 
taꞌminlanadi. Ammo, respublikamizda faoliyat yu-
ritayotgan tegirmonlarda bugꞌdoy donini navli un 
tortishga tayyorlashning GTI berish jarayonida 
qoꞌllanilib kelinayotgan suvning sifatiga qoꞌyilgan 
talabalar boꞌyicha ilmiy tadqiqotlar va unga 
asoslangan standartlar ishlab chiqilmagan. Bu esa 
tortilayotgan un navlarining texnologik, mikrobi-
ologik va toksikologik koꞌrsatkichlariga taꞌsiri 
oꞌrganilmaganligini bildiradi. 

GTI berishning issiq yoki tezlashtirilgan 
usullarida don xossalarining texnologik va bio-
kimyoviy oꞌzgarishlari, ayniqsa, yumshoq bugꞌdoy 
doni (xususan, kleykovinasi kuchsiz boꞌlgan) 
sovuq usulda ishlov berishga qaraganda afzalli-
klarga ega ekanligi tadqiqotchilar tomonidan 
aniqlangan [12-18]. GTI berishning ushbu usullar-
ida ham ichimlik suvi qoꞌllanilganligi qayd etilgan. 

GTI berishda qoꞌllanilib kelinayotgan suv 
namunalarining yaroqlilik darajasini asoslashda 
uning xavfsizligi alohida oꞌrin tutib, buni undagi 
mikroorganizmlar, begona hidlar, ifloslantiruvchi 
moddalar, shu jumladan, patogen mikroflora 
mavjudligi belgilab beradi. 

“Krasnoufimskaya 90” bugꞌdoy doni navin-
ing kleykovina miqdori va IDK shartli birlik 
koꞌrsatkichilari 3,5 mg/ekv va 7,0 mg/ekv dagi suv 
namunalarida GOST [19] boꞌyicha VNIIZ da 
tadqiqotlar olib borilgan [20]. Unga koꞌra, olingan 
kleykovina miqdori 26% ni, yaꞌni oꞌzgarmaganligi 
tadqiq qilindi. IDK shartli birlik koꞌrsatkichi esa 
7,0 mg/ekv namunada 108 birlikka, 3-sifat guruhi-
ga, 3,5 mg/ekv namunanikida 100 birlikka, yaꞌni 2
-sifat guruhiga toꞌgꞌri kelishi aniqlangan. Bu 
bugꞌdoy donini etishtiruvchi xoꞌjalik hamda uni 
qabul qiluvchi korxonalar oꞌrtasidagi moddiy 
hisobni yuritishda noaniqliklarni keltirib chiqara-
di. Shu kabi tajribalar suvning har xil qattiqligida 
boshqa bugꞌdoy don namunasida oꞌtkazilganda 1-
jadvalda keltirilgan natijalar olingan. 

FOOD TECHNOLOGY 

Kleykovinani yuvishda foydalanilgan suvning qattiqligi, mg/ekv 3,9 6,35 8,15 10,3 

Kleykovinaning IDK shartli birlik koꞌrsatkichi 63 65 70 75 

1-jadval 
Suv qattiqligining bugꞌdoy doni kleykovinasiga IDK shartli birlik koꞌrsatkichiga taꞌsiri 

Tajribadan olingan natijalardan koꞌrinadiki, 
Respublikamizning quruq iqlim sharoitida yet-
ishtirilgan novvoylik xossalari past mahalliy 
bugꞌdoy don turkumlarini navli un tortishga 
tayyorlashning GTI berishda qattiqligi 10 mg/ekv 
yuqori boꞌlgan yer osti suv namunalaridan foyda-
lanish maqsadga muvofiq emas. Shuningdek, ush-
bu tajriba natijalari tortilgan unning novvoylik 
xossalariga taꞌsiri keltirilgan boꞌlib, uning mikrobi-
ologik va toksikologik xossalariga hamda undan 
tayyorlangan non mahsulotlarining saqlashda 
yangilik koꞌrsatkichlariga taꞌsirini tadqiq qilish 
bugungi kunning dolzarb vazifalaridan biridir. 

Suvning yaroqliligini baholash uchun turli 
isteꞌmol tarmoqlarida, shu jumladan, sanoat 
ehtiyojlarida qoꞌllanilganda salbiy taꞌsir 
koꞌrsatadigan dastlabki mikrob manzarasi va 
ulardagi zararli moddalar mavjudligini hisobga 
olish kerakligi OꞌzDSt 950:2011 “Ichimlik suvi. 
Gigiyena talablari va sifat nazorati”da keltirilgan 
[21]. Bunda ichimlik suvi taꞌminoti 
markazlashtirilgan tizimlari, shuningdek, suv 
taꞌminoti markazlashtirilgan tizimlari tomonidan 
uzatiladigan suvga qoꞌyiladigan OꞌzDSt 950:2011 
“Ichimlik suvi. Gigiyena talablari va sifat nazora-
ti”ga muvofiq, suvning uchta namunasida mikrob 
manzarasi va ularning patogenligining sifat va mi-
qdor koꞌrsatkichlari aniqlanadi. Ushbu 
koꞌrsatkichlarning muvofiqligini nazorat qilish 
oꞌrnatilgan talablarga muvofiq ichimlik suvini ish-
lab chiqarish va isteꞌmolchilarga uzatish jarayon-
ida nazoratning belgilanadigan koꞌrsatkichlariga 
asosan amalga oshiriladi. 

 
Tadqiqot materiallari va usullari 
Tadqiqot uchun Toshkent shahrida joylash-

gan yirik quvvatli tegirmonlarda foydalanib ke-
linayotgan yer osti va ichimlik suv namunalari, 
yaꞌni “Yunusobod tumani ichimlik suv”, 
“Chilonzor tuman yer osti (artezian)” va “Sergeli 
tumani yer osti (artezian) suv” tanlangan namu-
nalarida mikrobiologiyada qoꞌllaniladigan suvning 
ifloslanishini baholash meꞌzonlari boꞌyicha labora-
toriya tahlillari oꞌtkazildi. Bunda suv namunalari 
uchta suv taꞌminoti manbalaridan olingan boꞌlib, 
laboratoriya tahlil natijalari OꞌzDSt 950:2011 
“Ichimlik suvi. Gigiyena talablari va sifat nazora-
ti”da keltirilgan meꞌzonlarga muvofiq taqqoslash 
yoꞌli bilan amalga oshirildi (2-jadval). 

Quyidagi koꞌrsatkichlar hisobga olindi: 
- organoleptik koꞌrsatkichlar (ranglilik, 

loyqalik, hid); 
- mikrobiologik va sanitariya-gigiena 

koꞌrsatkichlar (umumiy koliform bakteriyalar, ter-
motolerant koliform bakteriyalar, mikroblar 
umumiy soni, yaꞌni, asosan, yoꞌldosh mikroflora); 

- suvning ifloslanish indeksi (SII) qiymati 
Oꞌzbekiston Respublikasi Fanlar akademiyasi Suv 
muammolari instituti xodimlari tomonidan taklif 
qilingan quyidagi sxema boꞌyicha aniqlandi, bunda 
barcha ingrediyentlar va koꞌrsatkichlar SanQvaM-
0200-06 (СанПиН)ga muvofiq hisobga olinadi (2-
jadval). 

Suvdan namunalar olish suv taꞌminoti man-
balarining suv sifatini nazorat qilish OꞌzDST 
951:2011 “Markazlashtirilgan xoꞌjalik-ichimlik 
suvi taꞌminoti manbalari” [21, 22] talablarini ino-
batga olgan holda amalga oshirildi. 

Ularning yaroqliligini, umumiy mikrob 
manzarasini, xavfli va oꞌrtacha xavfli ifloslantiru-
vchi moddalar mavjudligini aniqlash maqsadida, 
mikroorganizmlarning har bir oꞌrganilayotgan turi 
uchun umumqabul qilingan mikrobiologik usullar-
ga muvofiq tayyorlangan selektiv muhitlardan: 
Suslo-agar, Chapek-Doks, Eshbi muhiti, Saburo, 
Qonli endoagar foydalanildi. 

Ekinlar steril suv yordamida 1:3 va 1:6 nis-
batda cheklangan suyultirish usulida yetishtirildi. 
Ekilgan namunalarni saqlagan idishlar 29 °C haro-
ratda termostatga joylashtirildi va 3-10 kunlik 
saqlash davomida mikrob koloniyalarining paydo 
boꞌlishi kuzatildi. 

Bir vaqtning oꞌzida, mikroorganizmlarning 
har bir turiga mos keladigan suyuq muhitda 
mikroorganizmlar hujayralarini hisoblash boꞌyicha 
tahlillar oꞌtkazilib, ular 1,0 ml suv namunalarida 
mikrob hujayralarining umumiy sonini koꞌrsatdi (3
-jadval). 

Mikroorganizmlarning miqdoriy hisobi 
Goryayev kamerasidan foydalangan holda turli xil 
qattiq ozuqaviy muhitlarga ekilgan suvli namu-
nalarda amalga oshirildi. 

Mikroorganizmlar miqdori 1 ml suvga 
hisoblab chiqildi va ustivor koloniyalar tegishli 
ozuqa muhitli yondorlarga elakdan oꞌtkazildi. 

 
Natijalar va muhokamasi 
Tajribadan olingan natijalardan koꞌrinadiki, 

oꞌrganilgan suv namunalariningsifat koꞌrsatkichlari 
xususan  suvning ifloslanish indeksi kattaligi (SII) 
maqsadga muvofiq emas. Tahlil natijalari 2-
jadvalda keltirilgan. 

Elektiv muhitlardagi mikrob manzara uchta 
turli manbalardan olingan ichimlik va artezian yer 
osti suvlari namunalarining yoꞌldosh mikroflorasi 
bir-biridan farq qilishini koꞌrsatdi. 

Mikrobiologik va gigiyenik koꞌrsatkichlarni 
oꞌrganish olib borilganda Chilonzor tumani (3-
jadval) va Sergeli tumani (4-jadval) yer osti suvla-
ri farqlanishini koꞌrsatdi. Chilonzor tumani suvi 
tarkibida koliform bakteriyalar, ichak tayoqchasi 
guruhi bakteriyalari, achitqi va mogꞌor zambu-
rugꞌlari mavjudligi aniqlandi. 

Ifloslanish koꞌrsatkichlari SanQvaM 
boꞌyicha meꞌyorlangan ruxsat etilgan miqdordan 
oshgan, bu esa ushbu suvning oldindan 
zararsizlantirishsiz oziq-ovqat korxonalarda foyda-
lanish uchun yaroqsizligini koꞌrsatdi. Ayniqsa 
Respublikamizda eng koꞌp non va unli mahsulotlar 
isteꞌmol qilinishini hisobga olsak, bugꞌdoy don 
turkumlarini un tortishga tayyorlashning GTI ber-

ish jarayonida bu kabi suv namunalaridan foyda-
lanish uchun uni qayta ishlash texnologik tartib 
ishlab chiqishni taqazo etadi. Bu esa ishlab 
chiqarilayotgan tayyor mahsulotning mikrobi-
ologik koꞌrstakichlarini standart talabalariga mos-
ligini taꞌminlaydi.  

KMAFAM (mezofil aerob va fakultativ-
anaerob mikroorganizmlar) yoꞌldoshligi ichimlik 
suvidagi meꞌyordan past ekanligi qayd etildi, bu 
esa suv namunasining isteꞌmolga yaroqliligini is-
botlaydi. 

Sergeli tumani yer osti suvi koꞌrsatkichlari 
xavfi kamroq boꞌlgan, chunki ularda KMAFAM 
va mogꞌor zamburugꞌlari biroz yuqoriroq miqdori 
aniqlandi. Qolgan koꞌrsatkichlar meꞌyor 
doirasidaligini koꞌrsatdi (5-jadval). 

Chilonzor tumani suvining ifloslanishi, 
ehtimol, suv manbalariga yaqin joylashgan 
maishiy binolar va boshqa sanoat uchastkalari 

2-jadval 
Suvning ifloslanish indeksini aniqlash natijalari 

Sifat 
sinfi Ifloslanish darajasi Suvning ifloslanish indeksi kattaligi (SII) 

1 Juda toza 0,3 dan past yoki teng 

2 Toza 0,3 dan 1 gacha 

3 Oꞌrtacha ifloslangan 1 dan 2 gacha 

4 Ifloslangan 2 dan 4 gacha 

5 Iflos 4 dan 6 gacha 

6 Juda iflos 6 dan 10 gacha 

7 Oꞌta ifloslangan 10 dan yuqori 

*Izoh: mazkur tahlillar sanoat korxonalarini suv bilan taꞌminlash jarayonida sanitariya-epidemiologiya (profilaktika) tadbirlarining 
bajarilishini qiyosiy nazorat qilish imkonini beradi. 

3-jadval 
Suvning yoꞌldosh mikroflorasi va Chilonzor yer osti suvining sifati 

Koꞌrsatkichlar Amaldagi SanQvaM 0366-19 boꞌyicha 
meꞌyorlar 

Tashqi koꞌrinishi: 
Rangi, taꞌmi, hidi Oq-zangoriroq, taꞌmi oddiy, hidsiz 

Solishtirma ogꞌirligi, g/ml (1,01) 1,14-1,21 koꞌpi bilan 0,05 

Qaynatishdagi choꞌkma, g. 0,17,-0,3 koꞌpi bilan 0,1 

pH koꞌrsatkich 7,6 – 7,8 koꞌpi bilan 5,3-5,7 

Mikrobiologik koꞌrsatkichlar     

Koliform bakteriyalar, KOE/ml 5×104 koꞌpi bilan 1,5×102 

1,0 ml dagi achitqilar va mogꞌor zamburugꞌlari miqdori, 
KOE 45-50 koꞌpi bilan 20 

1,0 ml dagi ichak tayoqchasi guruhi bakteriyalari 3×10 2 Yoꞌl qoꞌyilmaydi 

25,0 ml da patogen mikroorganizmlar, shu jumladan 
salmonella 1,5×104 Yoꞌl qoꞌyilmaydi 

oqova suvlari bilan oqova yomgꞌir suvi natijasida 
mikroorganizmlarning er osti suvlariga sizib chiqi-
shidan dalolat beradi. 

Shunday qilib, Respublikamiz tegirmonlari-
da foydalanib kelinayotgan yer osti va ichimlik 
suvi namunalarining sanitariya-gigiyena 
koꞌrsatkichlarini tadqiq qilish ularning turli xil san-
itariya koꞌrsatkichlariga ega ekanligini koꞌrsatdi. 
Xususan, Sergeli tumani yer osti suvlari kamroq 
ifloslangan boꞌlsa, Chilonzor tumani yer osti suvla-
ri ifloslanganligi aniqlandi. Ushbu tadqiqot na-
tijalaridan koꞌrinadiki, yer osti suv namunalari 
bugꞌdoy don turkumlarini un tortishga tayyorlash-
ning GTI berish jarayonida qoꞌllanilishi tayyor 
mahsulotning texnologik, mikrobiologik va toksik 
xossalarini pasayishini koꞌrsatadi. Taꞌkidlash 
joizki, Yunusobod tumani ichimlik suvi namunala-

ri ichimlik suvining barcha parametr va mezon-
lariga mosligi aniqlandi. 

 
Xulosa 
Tadqiqot natijalaridan xulosa qilish mum-

kinki, bugꞌdoy don turkumlarini navli un tortishga 
tayyorlashning GTI berishda yer osti suv 
qoꞌllanilishining un unumiga, uning texnologik va 
novvoylik xossalariga taꞌsirini tadqiq qilish lo-
zimligini koꞌrsatdi. Shuningdek, tortilgan un va 
qayta ishlash jarayonida hosil boꞌlgan kepakning 
mikrobiologik va toksikologik koꞌrsatkichlarni 
oꞌrganish hamda Codex Alimentarius – xalqaro 
komissiyasi tomonidan qabul qilingan oziq-ovqat 
mahsulotlariga oid standartlariga va “SanQvaM 
0366-19. T-2019” meꞌyorlariga mosligini tahlil 
qilish lozimligini taqazo etdi. 

4-jadval 
Toshkent sh. Sergeli tumani vodoprovod (ichimlik) va yer osti suvini  

mikrobiologik baholash 

Koꞌrsatkichlar Meꞌyor Yunusobod tumani 
ichimlik suvi 

Sergeli tumani ichimlik 
suvi 

KMAFAM (mezofil aerob va fakultativ-
anaerob mikroorganizmlar koloniyalari), 
KOE/ml 

Koꞌpi bilan 1,2x104 0,9x103 1,4x103 

BGKP (ichak tayoqchasi guruhi 
bakteriyalari) Yoꞌl qoꞌyilmaydi Aniqlanmagan 0,7x10 2 

Patogen flora, shu jumladan, salmonella, 
25 ml da Yoꞌl qoꞌyilmaydi Aniqlanmagan Aniqlanmagan 

Mogꞌor, KOE/ml Koꞌpi bilan 10 12 16 

Achitqi, KOE/ml Koꞌpi bilan 50 Aniqlanmagan 22 

S.aureus, KOE/g, 0,1 ml da Yoꞌl qoꞌyilmaydi Aniqlanmagan Aniqlanmagan 

L.monocitogenes, KOE/ml Yoꞌl qoꞌyilmaydi Aniqlanmagan Aniqlanmagan 

K.pneumonia, KOE/ 0,1 ml da Yoꞌl qoꞌyilmaydi Aniqlanmagan Aniqlanmagan 

E.coli, KOE/ml Yoꞌl qoꞌyilmaydi Aniqlanmagan Aniqlanmagan 

5-jadval 
Ajratib olish hududlari boꞌyicha farqlanadigan uchta suv namunalarining tuman differensiatsiyasiga bogꞌliq 

ravishda ifloslanganlik qiyosiy indekslari 

Suvning sifat 
indeksi, 
guruh 

Suvning sifat indeksi (IZV) boꞌyicha tumanlarning tabaqalanishi Suv manbalari 

Ifloslanish 
koꞌrsatkichi Mavjudligi Ifloslanganlik darajasi Tumanlar 

I 0,01-0,3 Mavjud emas Juda toza Kran ostidan suv 

II 0,3-1,0 Mavjud Toza Yunusobod tumani ichimlik 
suvi namunasi 

III 1,3 Mavjud Kam ifloslangan Sergeli tumani yer osti suvi 
namunasi 

IV 2,8-3,5 Mavjud Ifloslangan Chilonzor tumani yer osti 
suvi namunasi 

